
Hld 399. Állt

um frumvarp til laga um forðagæslu (þgskj. 47).

Frá minni hluta landbúnaðarnefndar.

Jafnvel þótt eg geti ekki fallist á frumvafp þetta i ýmsum atriðum, hefi 
eg þó ekki getað orðið sammála háttv. meðnefndarmönnum minum í því, að 
leggja til að frumvarpið verði felt.

Það er alkunnugt, að lögin um forðagæslu frá 10. nóv. 1913 hafa ekki 
átt vinsældum að fagna i landbúnaðarsveitunum, og óbætt mun að fullyrða, að 
ýms ákvæði þeirra sjeu »pappirsgagn« eitt, enda mun naumast hægt að benda á 
það, að þau hafi á nokkurn hátt gert meira gagn en horfellislögin frá 9. febr. 1900. 
Á eg bjer sjerstaklega við haustskoðanirnar og hinar fyrirskipuðu skýrslugerðir, 
sem ekkert eru annað en gagnslaust form. Því verður að sönnu ekki neitað, að 
fóðurtryggingarmáiið er mjög mikilsvert þjóðþrifamál. En það mun sanni næst, 
að því verði ekki komið' i viðunandi horf með lagastaf einum. Hörð og bindandi 
ákvæði í þvi efni af hálfu löggjafarvaldsins koma ekki að tilætluðum notum. Það 
þarf að koma að innan frá einstaklingunum. Búfjáreigendur þurfa að mannast og 
þroskast i skilningi á þvi, að það er hagur og heiður hvers manns að tryggja 
fjenaði sinum fóður hvernig sem árar, og að það er skömm og skaði að láta 
hann liða neyð, eða falla af fóðurskorti.

Sem betur fer er hægt að sanna það með óhrekjanlegum rökum, að stór- 
mikil framför hefir átt sjer stað i þessu efni siðustu áratugi, og liggja til þess



mjög skiljanleg rök. Fyrst og fremst vaxandi mannúð gagnvart liðan skepnanna, 
og ekki síður eigin hagsmuna hvöt. Fað- liggur i hlutarins eðli, að þegar búfjen- 
aðurinn er orðinn margfaldur i verði við það sem áður var, þá margfaldast einn- 
ig hvötin til þess að gera alt, sem i mannlegu valdi stendur, til að vernda líf fjen- 
aðarins, og þá um leið sina eigin hagsmuni.

Hika jeg ekki við að telja þetta traustasta grundvöllinn undir fóðurtrygg- 
ingu búfjenaðarins. Hins vegar er ijett, að löggjafarvaldið styðji og glæði áhuga 
manna á þessti sviði. Ekki með ómjúkum, meira og minna gagnslausum, fyrirskip- 
unum, sem allur þorri manna lítur á sem tilgangslausan hjegóma og virðir að 
vetlugi, heldur með leiðbeiningum og fjelagslegri aðstoð.

Eg tel því rjett, að hvert sveitarQelag fái að ráða sjálft mestu um það, 
hvernig það hagar framkvæmdum sínum i þessu efni. Það eykur sjálfstæðis- og 
ábyrgðartilfinningu búenda. Enda ber jeg fylsta traust til bestu manna hvers hjer- 
aðs um þetta mál.

Þá skal jeg snúa mjer að því atriði í tillögum mínum, sem snertir baust- 
skoðanirnar.

Á Alþingi 1897 voru samþykt lög, sem fyrirskipuðu ásetningsskoðun að 
haustinu. Þessi lög vöktu þegar megna óánægju í landinu, þvi að mönnum var þá 
þegar Ijóst, að þessar haustskoðanir væru gagnslausar. Var því lögunum breytt aft- 
ur á þinginu 1899, þannig að haustskoðunin var feld niður. Voru þau lög svo i 
gildi frá 1900 til 1913. Náðu þau vinsældum og gerðu þar af leiðandi mikið gagn.

Á þinginu 1913 er svo lögunum enn breylt og haustskoðanirnar settar 
inn aftur. Rís þá enn upp megn óánægja gegn þessu ákvæði, og við það situr nú.

Það er þessi almenna óánægja, sem eg vil nú leitast við að útrýma, með 
þvi að fella niður skylduskoðun að baustinu og hafa að eins heimild til hennar 
í lögunum. Geta þá sveitirnar ráðið þvi sjálfar, hvort þær láta þessa skoðun fara 
fram. Er það sannfæring min, að þær sveitir noti heimildina, sem telja sjer hag i 
þvi. Mun þá sannast, svo að eigi verði um deilt, hverjum augum landbúnaðarsveit- 
irnar lita á þetta mál. Að öðru leyti verður nánari grein gerð fyrir málinu i 
framsögunni.

Minni hlutinn vill svo ráða binni háttvirtu deild til að samþykkja frum- 
varpið með þessum

BREYTINGUM.

1. 1. gr. orðist þannig:
í hverjum hreppi skulu kosnir forðagæslumenn, einn eða fleiri, til 

þess að lita eftir beybirgðum og öðrum fóðurforða fjáreigenda í breppnum 
og meðferð þeirra á búpeningi.

Hreppsnefnd ákveður tölu forðagæslumanna. Ef þeir eru íleiri en 
einn, skiftir hreppsnefnd hreppnum í jafnmörg forðagæslunmdæmi, og hefir 
þá hver forðagæslumaður sitt svæði til umsjónar.

2. 2. gr. orðist þannig:
Forðagæslumenn skal kjósa 3. hvert ár til 3 ára i senn, um leið og 

hreppsnefndarkosning fer fram. Skulu gilda sömu reglur um kosninguna sem 
um hreppsnefndarkosningu, og hafa þeir allir kosningarrjett, sem þann rjett



hafa til hreppsnefndarkosningar. Hver karlmaður, sem er kjörgengur til 
hreppsnefndar, skal vera skyldur til að takast þennan starfa á hendur.

Skorast geta menn undan þessu starfi af samskonar ástæðum, sem 
þá er menn skorast undan hreppsnefndarstarfi. Ef forðagæslumaður deyr, 
eða lætur af starfi sinu af öðrum ástæðum, áður en kjörtimi hans er liðinn, 
skal þegar kjósa mann i hans stað til þess tima að eins, sem efiir var af 
kjörtima hans, og fer um þá kosningu sem um aukakosningu i hreppsnefnd. 

3. 3. gr. orðist þannig:
Hver forðagæslumaður skal að minsta kosti einu sinni á vetri koma 

til eftirlits á hvert heimili, sem honum er falið til umsjónar, og fari það 
eftirlit tram síðla vetrar. Þar að auki skal hann kynna sjer vandlega að 
vorinu fyrningar og skepnuhöld á hverju heimili.

Skylt er og forðagæslumanni, ef hreppsnefnd krefst þess, að lita eftir 
ásetningi fjáreigenda að haustinu. Á ferðum sinum skal hann athuga ettir 
föngum peningsfjölda hvers búanda og meðferð á skepnum. Hann skal ávalt 
rannsaka heybirgðir og annan fóðurforða búpenings á hverju beimili, svo og 
húsakynni búfjenaðar. Eru fjáreigendur skyldir að greiða fyrir öllum störfum 
forðagæslumanns, efiir því sem þeir hafa föng á. Þar að auki skal forða- 
gæslumaður, svo ofi sem þörf krefur, gera sjer aukaferðir á heimili, sem 
lenda i þröng.

4. Við 7. gr.
Fyrir »5 kr.« komi:

3 kr.

Alþingi, 3. ágúst 1917.

Einar Árnason.


